
GOUVÈNÈ CUOMO ANONSE EKSPANSYON KANAL SANTYE ERIE POU 
KONEKTE ILION AK MOHAWK  

  
3.05 km anplis pral ede fèmen vid nan sistèm Santye Empire State la  

  
  
Jodi a Gouvènè Andrew M. Cuomo te anonse kòmansman konstriksyon sou yon nouvo 
seksyon nan Kanal Santye Erie (Erie Canalway Trail) ant Ilion ak Mohawk nan Konte 
Herkimer. Nouvo santye 3.05 km lan pral ede fèmen yon vid 32 km nan seksyon 
Mohawk Valley nan Santye Empire State. Pwojè a te apwouve nan reyinyon komite 
Otorite Enèji New York (New York Power Authority, NYPA) la ak nan New York State 
Canal Corporation semèn sa a.  
  
"Pandan youn nan moman ki pi difisil nan istwa eta nou an, li enpòtan pou Nouyòkè yo 
soti deyò, pran plezi yo e menm fè kèk egzèsis lè yo pran avantaj nan santye pitorèsk 
ak pak klas mondyal nou yo", Gouvènè Cuomo te deklare. "Dènye agrandisman sa 
nan Santye Kanal Erie prak bay Nouyòkè yo plis opòtinite pou yo mache, moute bisiklèt 
epi kouri ansanm ak kèk nan resous natirèl ki pi inik nou yo pandan y'ap gade yon fason 
dirèk enfrastrikti ak eritaj eta a."  
  
NYPA ak Canal Corporation lan te chwazi Carver Construction nan Altamont pou 
konstwi nouvo santye ki pral konekte Vilaj Ilion ak Vilaj Mohawk. Aktivite pre-
konstriksyon yo sou pwojè a deja kòmanse epi yo prevwa nouvo santye 
 
 an pral konplete pratikman nan mwa desanm 2020.  
  
Kòm yon pati nan Sistèm Santye Empire State la, Kanal Santye Erie a se yon 
destinasyon pou aktivite touris anplennè ak lwazi ki konekte kominote yo, mennen 
touris, ak ranfòse ekonomi lokal yo otou anblematik kanal Erie nan New York. Pwojè sa 
a gen ladan yon santye asfalt longè 10 pye lajè, 3.05 km longè ak yon pon pyeton ki 
gen 130 pye longè nan Fulmer Creek. Lè li acheve, li pral konekte Frankfort ak segman 
Santye Ilion lan ak santye Mohawk ki deja egziste a.  
  
Santye Ilion ak Mohawk la se youn nan kat pwojè nan Mohawk Valley ki fè pati yon 
inisyativ pou fèmen yon vid ki prèske 32.18 km nan Kanal Santye Erie a. Lòt twa yo— 
Lock E-18 a Route 167 (3.5 km), Frankfort a Ilion (3.8 km) ak Utica a Dyke Road (5.6 
km) — aktyèlman anba konstriksyon epi yo pral acheve tou nan fen 2020 an.  
  



 

 

Direktè Canal Corporation, Brian U. Stratton te di, "Elaji Kanal Santye Erie a nan 
rejyon Mohawk Valley a esansyèl pou Nouyòkè yo pandan n'ap kontinye travèse nouvo 
pandemi sa a. Nouyòkè yo bezwen kote ki ansekirite epi kote ki fasil pou pratike distans 
sosyal pou lwazi ak kondisyònman fizik epi Kanal Santye Erie a ofri yon altènatif pou sal 
jimnastik la e li ka yon gwo avanti anplennè pou fanmi an".  
  
An janvye 2017, Gouvènè Cuomo te anonse Santye Empire State la, ki se yon nouvo 
inisyativ k ap mete Eta New York alatèt yon efò nasyonal pou amelyore espas lwazi 
anplennè yo, vitalite kominotè ak devlòpman sektè touris la. Lè yo konplètman fini 
Santye Empire State la li pral vin yon wout dirèk ki mezire 1,207 kilomèt san koupe k'ap 
travèse eta a soti Vil New York rive Canada ak Buffalo rive Albany, sa k'ap kreye santye 
a plizyè izaj ki pi long nan nasyon an. Ou ka jwenn yon kat jewografik santye a isit la.  

